
Il-ġabra tal-istrina ta’ San Lawrenz se ssir nhar l-Erbgħa li ġejja mit-3.30pm ’l 

quddiem. Ser joħorġu jiġbru l-kappillan flimkien ma’ Fr. Charles u xi membri tal-

Azzjoni Kattolika. Mal-Bullettin tal-lum qed tirċievu l-envelop tal-ġabra. Fin-

notice board tal-knisja ssibu wkoll ir-rendikont tad-dħul u l-ħruġ li sar s’issa tal-

proġett tal-faċċata tal-knisja. Kunu 

ġenerużi bħalma dejjem kontu! Kull 

għajnuna tgħodd.  

Dawl tad-Dinja 

Seminar LiturǤiku 

Nhar l-Erbgħa li ġejja, 2 ta’ Frar, il-Knisja tiċċelebra l-festa tal-preżentazzjoni 

ta’ Ġesù fit-Tempju. Ġesù jiġi ppreżentat lid-dinja bħala d-dawl u t-triq. Hija l-

laqgħa ta’ Kristu mal-poplu tiegħu. U dan hu l-iskop li qabel il-quddiesa jsir it-

tberik tax-xemgħa u l-purċissjoni. Il-preżenza u s-sehem tagħna f’din iċ-

ċelebrazzjoni huma stqarrija pubblika li Kristu hu tassew id-dawl tagħna, li 

għalina Kristu huwa importanti f’ħajjitna. Din il-purċissjoni, qabel ma qed 

nagħmluha aħna, għamluha qabilna Ġużeppi u Marija. Marija qabdet lil binha 

Ġesù ta’ erbgħin jum u għamlet purċissjoni bih flimkien ma’ Ġużeppi minn 

darhom għat-tempju u wrewh lid-dinja bħala tassew dawl. U dan l-istess ġest li 

għamlu Marija u Ġużeppi, aħna msejħin biex nagħmluh nhar l-Erbgħa li ġejja. 
 

Għalhekk nagħmel appell lil kulħadd, kbar u żgħar, sabiex fuq il-passi ta’ 

Marija u Ġużeppi nagħmlu dan il-ġest tassew sinjifikanti. Infakkar lit-tfal tad-

duttrina kollha li huma mitluba li jattendu. Din l-attività tkun flok tal-Ħamis. 

Għalhekk il-Ħamis li ġe j 

m’hemmx duttrina bħas-soltu mal-

kappillan. It-tfal li ser jagħmlu l-

Griżma u t-Tqarbina huma mitluba 

jkunu preżent i mal-ġenituri 

tagħhom. Il-programm huwa dan: 

ß 6.00pm: ilkoll kemm aħna 

ninġabru fiċ-Ċentru Parrokkjali 

fejn isir t-tberik tax-xemgħa. 

ß Wara purċissjoni għall-knisja. 

ß X’ħin naslu l-knisja tibda l-

qudd iesa  l i f iha  js i r  l-

preżentazzjoni tat-tfal li din is-sena 

ser jirċievu l-Ewwel Tqarbina u l-

Griżma tal-isqof. 

 

It-tberik tax-xemgħa se jsir waqt 

din il-quddiesa biss. 

It -Tnejn 31 taô Jannar 

Għal ruħ Luigi u Marija Formosa 

Għal ruħ Luigi u Marija Formosa 
ANNIVERSARJU (LEG 31) 

GĦAL RUĦ MARIJA FORMOSA 
 

It -Tlieta 1 taô Frar  

Għal ruħ Kroċefissa Caruana 
Għal ruħ Frauke Hall 

Għal ruħ Anġelina Cauchi F 
 

L-Erbgǩa 2 taô Frar  

Għal ruħ Ġużeppa Formosa 
Għal ruħ Luigi u Marija Formosa 

Għal ruħ Wiġi u Salvina Camenzuli 
 

Il -Ǩamis 3 taô Frar  

Għal ruħ Ġużepp u Marija Tabone (L 63) 

Għal ruħ Wenzu Grima F 
Għall-erwieħ Leġjunarji u Awżiljarji (MA) 

 

Il -Ǣimgǩa 4 taô Frar  

Għal ruħ Salvu, Karmela u Joe Grima 

Għal ruħ Serafina Formosa u Marija Micallef 
ANNIVERSARJU 

GĦAL RUĦ MARIJA GRIMA C 
 

Is-Sibt 5 taô Frar  

Għal ruħ Ġużepp Mizzi 
Għal ruħ Carmela u Assunta Grima 

Għal ruħ Injazja Cassar 

Matul din il-ǣimgǪa nitolbu: 

Bi tħejjija għar-Randan u l-Ġimgħa Mqaddsa se jsir seminar liturġiku dwar dan iż-żmien 
liturġiku. L-animaturi, letturi, kanturi u dawk kollha li għandhom xi ministeru liturġiku 

huma mistiedna jattendu. Is-seminar se jkun nhar il-Ġimgħa u jibda fis-6.00pm fiċ-

Ċentru Parrokkjali tal-Munxar. Min ikollu bżonn tat-trasport ikellem lill-kappillan.  

L-Ewwel ǣimgǪa tax-Xahar 

Nhar il-Ġimgħa li ġejja hija l-ewwel Ġimgħa tax-xahar. Il-Ħamis u l-Ġimgħa jkun hawn 
konfessuri barranin għall-qrar. Tajjeb li nsibu ħin biex inqerru, nitqarbnu u ngħaddu ftit 

ħin quddiem Ġesù Ewkaristija.  

Preũentazzjoni tat-Trabi u Tfal 

Fl-okkażjoni tal-Gandlora, nhar is-Sibt 5 ta’ 

Frar,  f’Ta’ Pinu se ssir l-preżentazzjoni tat-

tfal u trabi minn Mons. Isqof fl-4.30pm. 

Tajjeb li min għandu t-tfal jew trabi jattendi 
għal din iċ-ċelebrazzjoni.  

Jum il-ǩajja... 
...ser jiġi ċċelebrat nhar il-Ħadd li ġej 6 ta’ 
Frar. Jibda b’mument ta’ talb fil-Knisja ta’ 

San Franġisk, ir-Rabat u wara ssir mixja sas-

Seminarju fejn tittella’ attività. F’każ ta’ 

maltemp isir kollox fis-Seminarju.  

tel. 21556073-21550816; mob. 99832376; email. slawrenzparish@onvol.net 

Song Festival Marjan 
Il-Leġjun ta’ Marija ser jorganizza Festival 
Marjan nhar is-Sibt 7 ta’ Mejju 2011. Dan hu 

miftuh għall-kantanti Għawdxin minn 10 snin 

’l fuq u għall-korijiet. Applikazzjonijiet u 

dettalji oħra jinkisbu mill-post tal-Leġjun, 
Pjazza Santu Wistin ir-Rabat kull nhar ta’ 

Tlieta bejn il-5.30pm u s-6.30pm.  

Il-ǣabra tal-Istrina 


